
19. MARYAM (MARYAM) 
Suet ke-19: 98 ayat 

 

Ngen sembut gen Allah Maho Pengasiak, 
Maho Penyayang.  

1. Kaf, Ha, Ya, „Ain, Shad 
 

2. Di nbaco yo yo ade ba penjelasan 
tentang rahmat Tuhan udi magea hamba 
ne Zakaria 

 

3. Yakni wakteu si bedu‟o magea Tuhan 
ne ngen sua‟o dilebut. 

 

4. Si madeak: “Ya Tuhan ku, sesonggoak 
ne telan ku bi lemoak dan uleu ku bi 
temoak uben, dan uku ati pernah 
kecewa nak lem bedu‟o magea Ko 
wahai Tuhan ku. 

 

5. Dan sesonggoak ne uku khawatir 
terhadep jano di akan nnea sanak 
keluargo ku sepeninggalan ku be. 
Sedangkan istriku ade selawei tuna 
netra. Kerno o karuniai ba uku anak 
kunai hadirat Mu sebagei wali. 

 

6. Di akan mewarisi  uku dan mewarisi 
sebagian keluargo Ya‟kub; dan jijei ke 
ba si, ya Tuhanku, seorang yang di 
ridhoi.” 

 

7. Hai Zakaria, sesonggoakne Tuhan mlei 
kabar gembira magea ko, bahwa ko 
akan dapet anak di gen ne Yahya, 
sebelum ne Tuhan ati pernah 
menciptakan tun di serupo ngen si. 

 

8. Zakaria berkata: “Woi Tuhan ku, awei 
uku akan ade anak, padahal istriku ade 

ba tun di madoa dan uku sesunggoak ne 
bi tuei. 

 

9. Peristiwa o akan terjijei persis awei ipe 
firman Ku, yakni: Tuhan udi bi 
befirman: “Hal o bagi ku mueak bae. 
Sesonggoak ne oak sebelum ne Tuhan 
bi menciptakan udi, padahal udi ati 
berwujud jano-jano?” 

 

10. Zakaria madeak: “Oh, Tuhan ku! Klei 
ba uku tado-tado ne” Tuhan berfirman: 
“Tado ne ade ba bahwa ko coa akan  
dapet bekato-kato ngen tun leyen 
selamo teleu malem, meskipun keadaan 
nu coa biseu!”. 

 

11. Lalu Zakaria kelueu kunai pelabei 
bersemedi tmeu kaumne, lalu mlei 
isyarat magea kaum ne: “lak ba udi 
bertasbih nak wakteu pueng ngen 
pelbeak”. 

 

12. Woi, Yahya! Pegong teguh ba ajaran 
kiteb Taurat yo. Demikian ba Tuhan 
mlei hikmat magea si wakteu si maseak 
anak-anak. 

 

13. Dan Tuhan kurniakan kulo asei kasih 
sayang magea si dan bersih kunai duso. 
Dan si ade ba tun di taqwa. 

 

14. Dan kulo si o sangat berbakti magea 
idok bapak  ne dan si iso tun obong dan 
durhako. 

 

15. Kesejahteraan bagi ne pado bilei si 
laher, pado bilei si meniga (mati) dan 
pado bilei di ipe si dibangkitkan idup 
igei. 

 

16. Cerito kan ba riwayat Maryam di 
nadeak nak lem kiteb Quran yo, ketiko 
si mengasingkan direi kunai sanak 

keluargo ne mai suatu pelabei depeak 
Timur Baitul Maqdis. 

 

17. Maryam mnea tabir di menutup si kunai 
dunio luwea. Kemudian mutus magea si 
Malaikat Jibril di menjelma nak 
hadapan ne awei manusio biaso. 

 

18. Maryam bekato: “Sungguh uku 
berlindung magea Tuhan di Maha 
Pengasih, “dang ba uku kenucak amen 
ko (Jibril) tun di taqwa. 

 

19. Jibril jemawab: “Sesonggoak ne uku yo 
utusan Tuhan nu untuk mlei ko dikup 
anak sebong di suci”. 

 

20. Maryam jemawab: “awei ca o ne uku 
akan dape anak sebong, sedangkan uku 
ati pernah disentuh uleak dikup 
manusiopun, dan kulo uku yo iso 
selawei tuna susila”. 

 

21. Jibril menyakinkan: “wi o ba hal ne, 
sesuai ngen firman Tuhan: do o perkaro 
mu eak bagi Ku ! Dan  akan keme 
jijeikan bukti terhadep manusio atas 
kekuasaan Keme dan sekaligus sebagei 
rahmat kulo kunai Keme. Peristiwa o, 
ade ba hal do bi sudo tentep nak lem 
ilmeu Tuhan yang azaly”. 

 

22. Kemudian Maryam pun hamil, lalu si 
mengasingkan direi mai pelabei di oak 
dan terpencil. 

 

23. Kemudian “asei gis lak melaher” 
memakso si untuk bersandar mai banea 
kiyuw kurmo. Si mengelu: “Woi 
alangkah baik ne kaleu uku matei bae se 
ati hal yo terjijei, dan peristiwaku jijei 
hal di laput bae”. 

24. Kemudian Isa mloak si: “Dang ba ko 
bersedih hati, kerno Tuhan nu bi 
jemijeikan dikup anak do mulio” nak 
beak pelabei nu melaherkan. 

 

25. Kegep ba banea kiyuw kurmo o, dan 
genuyang, niscayo boak ne do bi mesak 
akan gogoa magea ko! 

 

26. Kebuk ba boak ne, dan menem ba sari 
ne, serto senangkan bae atei nu! Amen 
ko manek ade tun, asyaratkan bae 
magea si: “sesonggoak ne ukubi be jajei 
magea Tuhan di Maha Pengasih untuk 
berdiem direi, mako uku coa akan 
bicaro ngen api pun pado bilei yo”. 

 

27. Kemudian Maryam mbin bayi ne mai 
sadei. Tun-tun sadei o madeak: “Woi 
Maryam! Ko sungguh-sungguh berbuat 
kemungkaran di amat hebat!”. 

 

28. “Woi yunda Harun! Bapak nu iso ba 
dikup tun di  jahat dan idok nu iso 
kulodikup selawei tuna susila!” 

 

29. Maryam temujuk magea Isa, agar tobo 
o bicaro ngen bayi ne bae. Tobo o 
menyahut: “awei ipe keme ekan bicaro 
ngen bayi gi maseak nak lem buayan?” 

 

30. Bayi o bekato: “sesonggoak ne uku yo 
ade ba seorang hamba Allah, akan nelei 
Ne kiteb Injil magea ku, dan jenijei ne 
uku seorang Nebei!” 

31. Dan jenije Ne kulo uku untuk mbin 
bahagia nak ipe bae uku diem dan nloak 
Ne uku kemrejo semyang ngen bayar 
zakat selamo hidupku. 

 

32. Dan kulo berbakti magea idok ku, dan 
coa si mnea uku tun di naka dan 
terkutuk. 

 

33. “Selamat sejahtera atas direi ku pado 
bilei di ipe uku dilaherkan, dan pado 
bilei di ipe uku diwafatkan, selanjutne 
pado bilei di ipe uku di bangkitkan 
hidup igei”. 

 

34. Dio ba Isa putra Maryam! Do o ba 
perkataan di benea di Keme 
firmanakan, di ipe tobo o beseleseak 
paham tentang kebenaran ne. 

 

35. Amat mustahil sekali, demi Ke-Maha 
Agungan Allah, bahwa Si o 
membuthkan dikup semanei. Maha suci 
Si, tengen Si kemlak sesuatu ciptaan; 
cukup Si madeak: “Kun”, lalu jijei ba 
ciptaan o. 

 

36. Allah o ba Tuhanku dan Tuhan nu di 
sebenea ne. kerno o sembeak ba Si dio 
ba dalen di luus! 

 

37. Namun beberapa golongan nak antaro 
tobo o beda pendapet, celako ba tun-
tun kafir o saat menyaksikan huru hara 
amat dahsyat pado bilei kiamat. 

 

38. Alangkah te ang ne penengoa tobo o 
alangkah tajem ne penganek ne bilei yo 
tobo o mengadep ngen keme, dio coa si 
awei dunio bi o. tetapi tun-tun di zalim 
pado bilei o ade nak lem kesesatan di 
nayato. 

39. Dan klei ba tobo o peringatan tentang 
bilei penyesalan o wakteu kete perkaro 
bi sudo nutus, sedang tobo o nak lem 
kelalaian dan coa kulo ber imen. 

 

40. Sesonggoak ne Keme ba gi mewaris 
bumei dan jano-jano di ade nak das ne, 
dan magea Keme tobo o akan belek. 

 

 

41. Ceritokan ba riwayat Ibrahim di nadeak 
nak lem kiteb Al-quran yo! Sesonggoak 
ne si ade ba pahlawan kebenaran dan 
seorang Nebei. 

 

42. Suatu ketiko si betanye magea teak ne: 
“Woi bapak ku! Bene kumu sembeak 
sesuatu di coa nam menengoa, coa 
menganek dan dan coa dapet temulung 
kumu didik pun? 

 

43. Woi bapak ku! Sesonggoak ne uku yo 
tmwan ilmeu pengetahuan di coa ade 
ngen kumu. Kerno o ikuti ba uku, be 
uku temujuk kumu suatu dalen pekeran 
di luus. 

 

44. Woi bapakku! Dibeak kumu sembeak 
Setan! Sesoanggoak ne setan o sangat 
durhako magea Tuhan di Maha 
Pengasih. 

 

45. Woi bapakku! Sesonggoak ne uku 
kuatir, bahwa kumu akan ditimpa sikso 
Tuhan di Maha Pengasih kerno 
kemusrikan kumu, di ber akibat kumu 
ijei kuat setan nak lem nerako. 

 

46. Bapak ne jemawab: “jajingkah ko ngen 
Tuhan-Tuhan ku, woi Ibrahim? Amen 
ko coa lak bedan jemajing si, niscayo ko 
lak neluk ku ngen buteu, dan tiga ba ko 

selamo-lamo ne”. 
 

47. Bekato Ibrahim: “Selamat sejahtera atas 
kumu…! Uku akan memohon ampunan 
untuk kumu magea Tuhan ku. 
Sesonggoak ne Si sangat baik magea ku! 

 

48. Dan uku akan menyingkir kunai kumu, 
wi o kulo kunai jano di kumu sembeak 
seleyen Allah, dan uku selalu mohon 
magea Tuhan ku, muda-mudahan uku 
coa keciwo nak lem bedu o magea Si. 

 

49. Sesdo Ibrahim menyingkir kunai 
masyarakat ne dan jano di tobo o 
sembeak seleyen Allah, Keme 
anugrahkan magea si Ishak dan Ya‟kub. 
Masing-masing keme jijeikan si Nebei. 

 

50. Keme limpahkan magea tobo o mecem-
mecem kurnia, dan keme menea tobo o 
jijei boak tutur dan pujian uleak 
penganut-penganut agamo kunai maso 
mai maso. 

 

51. Dan ceritokan ba woi Muhammad 
magea tobo o kisah Musa di ade nak 
lem Al-Quran yo. Sesonggoak ne si ade 
ba dikup tun pilihan dan dikup Rasul 
serto Nebei kulo. 

52. Keme bi menok ne kunai depeak kanen 
tebo Sinai, dan Keme perkenankan si 
mengadep Keme untuk bicaro 
langsung. 

 

53. Dan dengen rahmat Keme, Keme 
anugrahkan magea si Harun saudaro ne 
sebagei Nebei kulo. 

 

54. Dan ceritokan kulo ba kisah Ismail di 
ade nak lem Quran yo. Sesonggoak ne 

si ade ba tun di temugea jajei, dikup 
Rasul dan Nebei. 

 

55. Si bi mloak keluargo ne kemakok 
semyang, bayar zakat, dan si ade ba 
dikup tun di tenimo baik amal jaso ne 
uleak Tuhan. 

 

56. Dan ceritokan kulo ba kisah Idris di ade 
nak lem Quran yo. Sesonggoak ne si 
ade ba dikup Pahlawan  di benea ne dan 
dikup Nebei. 
 

57. Keme maket martabat ne mai pelabei di 
sangat lekat. 

 

58. Tobo Nebei di bi sudo Keme cemrito 
kisah ne magea ko o, ade ba keturunan 
Adam, tepat ne keturunan tun-tun di 
Keme angkut nak lem satu bahtera 
bersamo Nuh, keturunan Ibrahim dan 
Ya‟kub, keturunan tun-tun do bi sudo 
Keme mlei petunjuk dan Keme meleak. 
Amen bicaro magea tobo o ayat-ayat 
Tuhan di Maha Pengasih, tobo o tuduk 
dan sujud dan mengidoi. 

 

59. Kemudian sepeniga  tobo o genitei 
uleak satu angkatan di menyio-nyiokan 
semyang, dan temotoa keinginan nafsu 
ne. akibat ne tobo o akan mengalami 
kerugian. 

 

60. Kecuali tun-tun di tobat, ber imen dan 
berbuat kebaikan, tobo o akam masuk 
surgo, dan coa rugei didik pun. 

 

61. Yakni surgo abadi di jenajei Tuhan Yang 
Maha Pengasih magea hamba-hamba ne, 
di ade nak belek alam nyato. 
Sesonggoak ne jajei Than o pasti jijei.  

62. Nak di tobo o samo skilei coa temngoa 
uta kosong, kecuali ucapan selamat. 
Nak di tobo o dapet pbuk dan menem 
awei si tang dunio pelbeak pueng. 

 

63. Do o ba surgo di akan Keme wariskan 
magea hamba-hamba Keme di taqwa. 

 

64. Dan Keme coa tu un mbin wahyu 
“nadeak Jibril”, kecuali kerno priteak 
Tuhan udi. Si ba di matur ite sepanjang 
wakteu; be, bel o, dan uyo. Tuhan udi 
samo sekali coa akan lupo keadaan udi 
di mengalami kekosongan wahyu o. 

 

65. Si ba Tuhan lenget dan Tuhan bumei 
dan jano-jano di ade nak antaro keduei 
ne. kerno o sembeak ba Si ngen penoak 
semangat pengabdian. Ade kah ko 
namen sesuatu di patut di ibati, di dapet 
nadeak setingkat dengen Si? 

66. Manusio engkar o berkato: “betoa kah 
apobilo uku bi matei akan idup igei 
kemudian? 

67. Coa kah terpeker uleak manusio engkar 
o, bahwa bi o Keme bi menciptokan ne, 
padahal si wakteu o coa ade sama 
sekilei? 

68. Demi Tuhan udi! Keme akan meluguk 
tobo o samo setan-setan, kemudian 
Keme temko tobo o kete ne mai 
keliling Jahannam secaro berlutut. 

69. Kemudian kunai masing-masing 
kelompok, keme cabut api diantaro ne 
di paling durhako magea Tuhan di Maha 
Pengasih. 

70. Sesudo o, sesonggoak ne Keme bi 
namen tun-tun di lebeak patut 
dimasukkan mai lem opi Nerako lebeak 
dete. 

71. Coa ade dikuppun antaro udi di coa 
memasuki nerako o. do o ba ketetapan 
Tuhan udi di coa dapet nilak. 

 

72. Akhir ne keme selamatkan tun-tun di 
taqwa dan Keme munyea tun-tun di 
zalim tugit nak lem ne. 

 

73. Apobilo nebaco magea tobo o ayat-ayat 
Keme di te ang maksud ne, berkato 
tun-tun di kafir secaro mengejek magea 
tun-tun di ber imen: “mano kalo nak 
antaro keduei golongan o, yakni 
golongan keme dan golongan udi, di 
lebeak baik umeak pelabei tiga ne, dan 
di lebeak baes gedung pelabei 
pertemuan ne?” 

74. Bi kedeu-kedeu angkatan di keme 
musnahkan se ati tobo o, pada hal 
pekakas umeak tago ne lebeak baes, dan 
ules awak neserto perhiasanne lebeak 
alep. 

75. Kadeak ke ba! “Api pet nak lem 
kesesatan, kunyeu ba Tuhan di Maha 
Pengasih majang omor ne. sehinggo 
tobo o mengalami berlaku ne ancaman 
Tuhan, baik berupao sikso dunio ateu 
sikso akhirat. Ketiko o baru ba tobo o 
namen, api pet di paling kidek 
kedudukan ne serto paling lemoak 
pembantu-pembantune”. 

76. Allah akn temabeak petunjuk magea 

tun-tun di lak temimo petujuk. Kete 
karya bakti di abadi lebeak baik pahalo 
ne nak sisi Tuhan udi, dan lebeak baik 
asea ne. 

77. Adekah udi perhatikan tun menyangkal 
ayat- ayat Tuhan serayo madeak: 
“sesonggoak ne uku pasti akan nlei 
harto dan anak-anak”. 

78. Adekah si dapet manek di gaib, ateu si 
made perjanjian dengen Tuhan di Maha 
Pengasih. 

79. Sekali-sekali coa! Akan Keme temulis 
jano-jano di nadeak ne dan akan Keme 
perpanjang siksaan untuk ne. 

 

80. Akan Keme lucuti kete jano di nadeak 
ne o, dan si akan teko magea Keme 
secaro lepas dewean. 

 

81. Tobo o sembeak deu Tuhan seleyen 
Allah, supayo Tuhan-Tuhan o jijei 
pembela ne nak hadapan Tuhan. 

 

 

82. Sekali-sekali coa! Be Tuhan-Tuhan o 
akan menyangkal pujaan tobo o, bahkan 
ketene be lawen tobo o. 

 

83. Coa kah udi memperhatikan, bahwa 
Keme mbo setan-setan magea tun-tun 
di kafir, untuk menghasut tobo o 
berbuat kejahatan? 

 

84. Kerno o, dibeak ba ko minai supayo 
sikso untuk tobo o genacang. Keme 
hanya tiga mengitung siso-siso omor 
dan napas tobo o bae. 

 

85. Pado bilei kiamat keme himpun tun-tun 
di bertaqwa mai hadirat Yang Maha 

Pengasih sebagei utusan di terhormat. 
 

86. Dan Keme mi ing tun-tun di beduso 
mai nerako Jahannam awei ternak haus. 

 

87. Tobo o coa berhak dapet petulung, 
kecuali tun-tun di madekan perjanjian 
ngen Tuhan di Maha Pengasih. 

 

 

88. Dan tobo o madeak: “Tuhan di Maha 
Pengasih o temwan anak!”. 

 

89. Sesonggoak ne udi dengen sebab kecek 
udi o, bi mnea kemungkaran di lei ne. 

 

90. Hampir bae lenget ijei runtuh, bumei 
terpecoak dan tebo-tebo berguguran 
porak poranda. 

 

 

91. Kerno tobo o mendakwakan “Tuhan di 
Maha Pengasih temwan anak” o. 

 

92. Padahal coa seyogyane amen Tuhan 
Yang Maha Pengasih temwan anak. 

 

93. Coa ade kecuali ne, kete di ade nak 
lenget dan nak bumei yo harus 
menghadep magea Tuhan Yang Maha 
Pengasih selaku hamba-hama Ne di 
setia. 

 

94. Sesonggoak ne Allah bi menguasai 
gerak-gerik tobo o dan mem-
perhitungkan kete keadaan ne. 

 

95. Padahal bilei kiamat be, tobo o masing-
masing akan teko madep Tuhan secaro 
dewek-dewek. 

 

 

 

                

 
 

                  

    

 

             

 

          

 

                 

        

 

            

 

                  

 

                

       

 

             

 

                

 

 



412 19. MARYAM (MARYAM) JUZ XVI 

 

96. Sesonggoak ne Tuhan di Maha Pengasih 
akan jemijeikan tun-tun di berimen dan 
beramal saleh o jijei kesayangan Ne. 

 
 

97. Sesonggoak ne Keme bi mmudeak 
pemberian wahyu Al-Quran yo ngen 
baso udi dewek supayo udi dapet mlei 
kabar gembira magea tun-tun di taqwa, 
dan mlei peringatan magea kaum di 
pembangkang. 

 

98. Dan bi bi kedeu ne angkatan di bi Keme 
musnahkan se ati tobo o. Janokah udi 
temngoa sua o di sayup-sayup sapei? 

               

          

 

                  

           

 

 

                   

             

 

 

 

 

 

 

 

 

 

 

 

 

 

 

 

 

 

 

 

 


